
Enfòmasyon sou Marengwen
Marengwen se ti ensèk k ap vole epi ki 
bwè san moun ak bèt oswa ji plant. Femèl 
marengwen yo mòde pou yo bwè san pou 
ze yo k ap gwosi. New York State se kote 
ou jwenn apeprè 70 espès marengwen. 
Anjeneral, yo konsidere marengwen yo 
kòm yon bèt nuizib, men pafwa yo kapab 
transmèt maladi. Kèk espès marengwen 
gen posiblite pou transmèt viris ki bay 
maladi, si viris sa yo ta prezan nan New 
York. Kèk nan viris sa yo se sa ki dekri la 
a. Viris sa yo pa transmèt ant lòt ak moun 
oswa ant moun ak bèt. Pa gen vaksen 
imen pou viris sa yo, men gen etap senp 
ou kapab fè pou redui risk pou marengwen 
mòde ou ak risk pou gen enfeksyon. 

Viris Nil Oksidantal (WNV) 
Yo te jwenn Viris Nil Oksidantal 
nan marengwen ki nan Afrik, Azi ak 
Mwayennoryan pandan plis pase 75 zan. 
Eta New York te rapòte premye ka WNV 
nan Etazini nan ane 1999. Kounye a yo 
jwenn WNV tout kote nan Etazini, Kanada 
ak Amerik Santral. Pifò moun ki enfekte 
avèk WNV p ap gen okenn sentòm, epi 
pou moun ki gen sentòm yo, anjeneral 
sentòm yo lejè Yon ti kantite enfeksyon 
kapab lakòz maladi grav ki afekte sistèm 
nève santral, k ap lakòz anflamasyon sèvo 
a (ansefalit) oswa manbràn sèvo a ak mwèl 
epinyè a (menenjit). Pifò moun refè nèt nan 
menm maladi WNV ki grav. Te gen ka WNV 
nan chak konte nan New York.

Viris Zika
Yo te jwenn viris Zika pou premye fwa 
sou moun nan Afrik nan ane 1968. Depi lè 
sa a, yo te rapòte viris Zika nan kèk kote 
nan Afrik ak Azi. Dènye deklanchman nan 
Amerik Santral, Amerik-di-Sid, ak Antiy yo 
te kòmanse nan mwa me 2015. Apati mwa 
avril 2016, tout ka viris Zika nan New York 
te asosye avèk vwayaj nan kote ki gen 
deklanchman viris la. Anjeneral enfeksyon 
avèk viris Zika lejè, avèk pifò moun ki pa 
gen sentòm yo. Konplikasyon grav yo ra, 

men viris la konekte avèk malfòmasyon 
grav nan nesans. Si ou ansent oswa si w 
ap eseye vin ansent epi ou panse ou ka te 
ka ekspoze nan viris Zika, oswa si patnè 
ou te vwayaje pa twò lontan nan yon zòn 
ki gen viris Zika, ou ta dwe pale sou sa 
avèk Obstetrisyen ou oswa Jinekològ ou 
oswa pwofesyonèl swen sante prensipal 
ou. Marengwen ki kapab transmèt viris Zika 
rete sèlman nan Long Island, Vil New York, 
ak kèk konte ki onò Vil New York. 

Viris Ansefalit Ekin Lès (EEE)
EEE kapab se yon maladi ki menase 
lavi moun ak chwal. Pifò moun ki gen 
enfeksyon EEE pa gen okenn maladi ki fasil 
pou remake, men moun ki gen maladi ki 
fasil pou remake kapab vin gen yon maladi 
grav ki lakòz anflamasyon sèvo a (ansefalit). 
Pa gen medikaman espesyal pou trete EEE.  
Apeprè yon tyè moun ki gen sentòm EEE 
ap mouri akòz maladi a, epi pami moun 
ki siviv yo, anpil gen domaj nan sèvo ki 
lejè ak grav. Yo jwenn EEE pi souvan sou 
marengwen nan kote ki gen marekay na nò 
santral New York.

Asire tout fenèt yo ak pòt yo gen griy, epitou asire griy yo pa gen kote ki chire, fant oswa twou. Marengwen yo kapab devlope nan dlo-dòmi k ap dire plis 
pase 4 jou. 
Pou redui popilasyon marengwen ki bò lakay ou ak pwopriyete ou, redui oswa elimine tout dlo-dòmi ak debri:

• 	Jete to bwat mens, bwat plastik, po seramik oswa 
resipyan sanblab ki kenbe dlo. 

• 	Jete kawotchou ize, ki se yon kote ki enpòtan 
pou miltiplikasyon marengwen. Rele biwo travo 
piblik minisipal lokal ou oswa Biwo Rejyonal DEC 
pou konnen kijan pou elimine kawotchou ize yo 
kòrèkteman. 

• 	Pèse twou anba poubèl resiklaj ou kite deyò.

• 	Asire kanivo do kay la koule dlo kòrèkteman epi 
netwaye kanivo ki bouche yo nan sezon prentan  
ak lotòn. 

• 	Chavire pisin gonflab yo ak bouwèt yo lè ou p ap  
itilize yo.

• 	Retire dechè fèy nan lakou ou ak nan jaden yo.

• 	Itilize amenajman peyizaj pou elimine dlo dòmi ki 
sanble nan pwopriyete ou.

• 	Koule pisin yo pou yon ti tan oswa plen yo ak tè.

• 	Chanje dlo nan basen zwazo yo de fwa pa semèn. 

• 	Netwaye vejetasyon yo ak debri ki nan pwent  
madlo yo.

• 	Netwaye pisin yo, sona deyò yo, benywa yo ak lòt 
kote ki gen dlo tankou fontèn ak madlo jaden.

• 	Koule dlo ki nan kouvèti pisin yo.

Redui Marengwen ki Bò Lakay Ou ak Lakou Ou



Kote Marengwen yo Viv ak 
Repwodui
Marengwen yo ponn ze yo nan oswa 
toupre dlo, epi pwojeniti yo "grandi" nan 
dlo a anvan yo parèt kòm adilt ki vole 
ak mòde. Poutèt sa, ou kapab kontwole 
marengwen yo lè ou kontwole dlo a. Anpil 
kalite marengwen, tankou sa ki kapab 
transmèt maladi, ponn ze yo nan menm ti 
kantite dlo-dòmi ki akote kay tankou po 
flè, basen zwazo ak kawotchou yo jete. Lòt 
yo ponn ze yo nan ti madlo oswa nan lòt 
kote ki gen dlo. Marengwen adilt yo, lè y ap 
vole, yo poze sou move zèb, zèb ki wo ak 
pyebwa ki gen fèy ki byen ranje ak lòt zòn 
ki pwoteje. 

Aktivite Marengwen
Kèk marengwen pi aktif ant lè aswè 
kòmanse ak granmaten nan moman lè a 
kalm ak lè femèl yo pi ka mòde. Lòt yo ap 
mòde nenpòt lè nan jounen an. 

Pwoteje Tèt ou pou Marengwen 
Pa Mòde Ou
Pifò marengwen yo pa enfekte avèk viris ki bay 
maladi. Men, pou redui risk pou marengwen mòde 
ou, fè etap ki endike anba la yo:

• 	Kouvri po ou nèt otank posib. Mete soulye ak 
chosèt, pantalon long ak yon chemiz manch long 
lè ou deyò pou anpil tan oswa lè marengwen yo  
pi aktif. 

• 	Sèvi ak pwodui anti-marengwen, ou ta dwe  
toujou pase sou kò ou dapre enstwiksyon ki nan 
etikèt yo.

• 	Kouvri pousèt bebe avèk moustikè lè ou deyò.

• 	Rete andedan lè solèy la leve, lè solèy la kouche, 
ak bonè nan aswè lè marengwen yo pi aktif.

• 	Fèmen pòt yo epi asire fenèt yo gen griy sou yo. 

Itilize Pwodui Anti-Marengwen 
yo Kòrèkteman

Itilize pwodui anti-marengwen ki anrejistre nan EPA:

• 	Ou kapab pase DEET (N,N-diethyl-m-toluamide) 
sou po ou ki ekspoze. Pwodui ki gen 20% DEET 
oswa plis kapab bay pwoteksyon ki dire jiska anpil 
èdtan. Itilize konsantrasyon ki pi fèb w ap bezwen 
pou tan w ap pase deyò a. Ou pa ta dwe sèvi avèk 
pwodui ki gen plis pase 30-35% DEET.

• 	Picaridin se yon engredyan san koulè, ki prèske 
pa gen odè epi ou kapab pase sou po ou ki 
ekspoze. Pwodui ki gen ant 5 ak 20% engredyan 
aktif kapab ba ou pwoteksyon kòmsadwa.

• 	Pwodui ki gen lwil ekaliptis (oil of lemon 
eucalyptus, OLE), p-menthane 3,8-diol, oswa 
IR3535 kapab pwoteje po ou tou.

• 	Permethrin se yon pwodui anti-marengwen yo 
itilize pou trete twal. Ou kapab trete rad, soulye 
ak ekipman kan oswa ou kapab achte yo trete 
davans avèk permethrin. Pwoteksyon li kapab dire 
avèk anpil lavaj. Pa janm pase permethrin sou  
po ou.

Pran prekosyon sa yo lè w ap 
itilize pwodui anti-marengwen:

• 	Li enstwiksyon ki nan etikèt la epi swiv yo. 

• 	Evite itilizasyon pwolonje ak egzajere pwodui anti-
marengwen yo.

• 	Pa kite timoun pase pwodui anti-marengwen 
sou kò yo poukont yo. Pa pase pwodui anti-
marengwen dirèkteman sou po timoun--pase 
pwodui anti-marengwen yo nan men ou epi 
answit pase li sou pitit ou. Pa pase pwodui anti-
marengwen nan men timoun yo. 

• 	Pa pase li toupre zye, nen oswa bouch ou epi 
itilize li avèk moderasyon bò zòrèy ou.

• 	Pa pase li sou po ki gen brili solèy, ki blese, ki 
grafouyen oswa ki irite.

• 	Apre ou retounen andedan, lave po ou ak rad ki 
trete yo.

• 	Si ou kwè yon moun gen yon reyaksyon negatif 
nan yon pwodui anti-marengwen, lave kote ki 
trete a imedyatman. Answit kontakte pwofesyonèl 
swen sante ou oswa sant kontwòl pwazon.

• 	Konsève pwodui anti-marengwen yo lwen kote 
timoun ak bèt kay kapab jwenn yo.

Pou jwenn plis enfòmasyon sou fason pou pa pran 
maladi marengwen bay, kontakte depatman sante 
lokal ou. Ou kapab jwenn enfòmasyon pou pran 
kontak pou depatman sante lokal ou depi ou ale sou 
sitwèb Depatman Sante (Department of Health) nan 
www.health.ny.gov.

